Màiri NicAonghais
Mary Macinnes is the chairperson of the local committee that organises the summer school each year. She describes the activities of the group through the year and the impact of Ceòlas on the local community.
Tha dà rud ann, mar a tha Ceòlas a-nist. Tha Ceòlas, an sgoil shamhraidh, ‘s tha cuideachd Ceòlas a’ dèanamh prògraman de rudan a tha a’ tachairt tron bhliadhna, agus ag obrachadh còmhla ri buidhnean eile. Ach tha mi cinnteach gur e an rud as eòlaiche tha daoine air, gur e an sgoil shamhraidh, agus ‘s e sin rud a tha air a chur adhart fad na seachdain a’s an Iuchair an dèidh dha na sgoiltean dùnadh. Tha e air a stèidheachadh ann an Sgoil Dhalabroig, agus ‘s e àite fìor mhath a tha sin a thaobh ‘s tha e faisg air rudan eile, mar a tha taighean-òsta, ‘s oifis a’ phuist, na buithean ‘s an eaglais, a h-uile goireas a dh’fheumadh duine. ‘S cuideachd tha e ann an teis meadhan coimhearsnachd far a bheil Gàidhlig gu math làidir, agus far a bheil daoine ag iarraidh a bhith mar phàirt de rud mar sin, a chur air adhart.
Well, tron t-seachdain, um, tha an t-àite gu math trang, gu h-àraid ceann a deas Uibhist, agus, eh, bidh sinn a’ deiseileachadh fad seachdain no dhà roimhe sin. Bidh sinn – aithnichidh tu gu bheil Ceòlas gu bhith ann. Bithear a’ cur suas flagaichean, bithear a’ cur suas postairean is sanasan gu leòr. Bidh na buithean a’ ceannach a-staigh iomadach rud airson gu bheil ceudan dhaoine a’ tighinn a-staigh air an t-seachdain sin.

Bidh mu cheud gu leth no suas gu dà cheud aig Ceòlas fhèin, ach tha sinn a-nist a’ faireachdainn gu bheil ceudan eile a’ tighinn a-staigh dhan choimhearsnachd aig an aon àm ‘s tha Ceòlas a’ cur air adhart na sgoile. Tha sin ga ruith ann an Sgoil Dhalabroig, cuideachd a’ cleachdadh na tallaichean – talla Naoimh Pheadair, talla na coimhearsnachd, tallaichean beag eile timcheall cuideachd airson clasaichean a chur air adhart. Ach ‘s e an rud as mòtha a dh’ aithnicheas a’ choimhearsnachd ‘s e na rudan a tha a’ dol air an oidhche, tha mi cinnteach. Tha program de, em, cèilidhean, ‘s dannsaichean, ‘s tachartasan dhe gach seòrsa air an cur air adhart, fad a’ chinn a deas a-rithist eadar Èirisgeidh, Cill Donnain, dh’fhaoidte sios gu Bòrnais, far a bheil iarrtas ann, far a bheil sinn a’ faicinn gu bheil comas rud a dhèanamh. Tha sinn a’ cur air adhart rudan far a bheil na daoine a tha tighinn a-staigh a’ faicinn cò mu dheidhinn a tha a’ choimhearsnachd againne coltach. Agus tha sinn, eh, cho fad’s a ghabhas, a’ cur rudan air adhart a’s a’ Ghàidhlig, agus a’ tarraing a-staigh daoine aig a bheil eòlas, gu h-àraid aig a bheil meas, agus a tha a’ cur luach air an seòrsa coimhearsnachd a th’ ann an Uibhist. ‘S e sin na daoine a tha sinn a’ tarraing a-staigh ann a bhith a’ cur air adhart Ceòlas.
Mar as trice, tha, ‘s àbhaist dhuinn a bhith ag obrachadh còmhla ri Colaisde Bheinn na Faoghla, gus a bhith a’ cur air dòigh program de dh’oideachadh, um tuition, ann an ceòl is seinn is a rèir dè an obair a tha iadsan a’ dèanamh. Cuideachd bidh sinn a’ cur air adhart cèilidh no dhà. Mar a bha an uiridh bha farpais againn airson port no dannsa no rudeigin ainmeachadh air, eh, gun robhar a’ ceannach an fhearainn ann an Uibhist. ‘S dh’obraich sin fìor mhath. Tha sinn cuideachd ag obair còmh’ ri buidhnean eile a’s a’ choimhearsnachd airson ionnsachadh is oideachadh ann an ceòl a chur air adhart leis an fheadhainn òga. ‘S e pìos gu math cudromach de dh’obair Ceòlas a tha sin. Ach ‘s e obair bliadhna a th’ ann Ceòlas fhèin an sgoil a chur air dòigh. Tha thu a’ sanasachd is a’ trusadh luchd-teagaisg, ‘s a’ cur air dòigh àiteachan fuirich – tha e dìreach a’ dol air adhart o bhliadhna gu bliadhna ‘s ged tha e caran falaichte gu leòr dhen àm, tha obair ann daonnan.
Tha mise a’ smaoineachadh gu bheil Ceòlas, eh, thairis air na deich bliadhna a chaidh seachad, air ìomhaigh a’ chiùil is na Gàidhlig is nan ealan air fad a thogail don choimhearsnachd, gu bheil sinne uileadh – gu bheil sinn dìreach a’ fàs eòlach air – gum bu chòir dhuinn a bhith a’ dèanamh leasachadh, agus gu bheil daonnan rudan againn ri ionnsachadh, mar a tha ceòl cudromach agus mar a tha fealla-dhà is fèis cudromach cuideachd, agus gu seachd àraid nuair a tha daoine à taobh eile dhen t-saoghal a’ tighinn a-staigh, chì sinn cho math ‘s a tha iad gu bruidhinn na Gàidhlig, ‘s cho measail ‘s tha iad air a bhith ag ionnsachadh na Gàidhlig, tha mi a’ faireachdain gu bheil sinne ag ionnsachadh gum bu chòir dhuinn fhìn cus a bharrachd luach a chur air a’ chanail againn fhìn, ‘s a tha sinn ‘s dòcha a’ dèanamh co-dhiù.
English Translation

There are two things, as Ceòlas is now. There is Ceòlas, the summer school, and Ceòlas also does programmes of things that happen through the year, working with other groups. But I’m sure that the thing that people are most familiar with is the summer school, and that’s something that’s put on all week in July after the schools close. It’s based in Daliburgh School, and that’s a very good place because it’s close to other things, like hotels, the post office, the shops and the church, every facility that people might need. And also it’s right in the middle of a community where Gaelic is very strong, and where people want to be a part of a thing like that, to put it on.

Well, through the week the place is very busy, especially the south end of Uist, and we prepare for it for a week or two before that. We – you’ll recognise that Ceòlas is going to be on. Flags will be put up, posters and plenty of advertisements will be put up. The shops buy in lots of things because hundreds of people come in during that week.

There are about a hundred and fifty or up to two hundred at Ceòlas itself, but now we feel that hundreds more come into the community at the same time Ceòlas is putting on the school. That is run in Daliburgh School, also using the halls – St Peter’s hall, the community hall, also other small halls around, to put the classes on. But the biggest thing that community will notice is the things that go on in the evening, I’m sure. There is a programme of cèilidhs and dances, and events of all kinds put on across the south end between Eriskay, Kildonan, perhaps down to Bornish, where there is demand, where we see that a thing can be done. We put on things where the people who come in see what our community is like. And we, as far as possible, put things on in Gaelic, and bring people in who have knowledge, especially respect, and who value the sort of community that is in Uist. Those are the people we bring in in putting Ceòlas on.

Most often, we usually work with Colaisde Bheinn na Faoghla (Lews Castle College Benbecula Campus) to put on a programme of tuition in music and singing and according to what work they are doing. Also we put on a cèilidh or two. Like last year we had a competition for a tune or dance or something naming, eh, that the land was being bought in Uist. And that worked very well. We also work with other groups in the community to put on learning and tuition in music with the young ones. That’s a very important part of the work of Ceòlas. But it’s a year’s work to organise Ceòlas the school itself. You are advertising and recruiting teachers, and organising accommodations – it just goes on from year to year and though it’s a little empty much of the time there’s always work.

I think that Ceòlas, over the past ten years, has raised the profile of music and Gaelic and all the arts for the community, that we all – that we’re just getting to know – that we should be doing development, and that we always have things to learn, how music is important, and how fun and festival are also important, and especially when people from the other side of the world come in, we see how good they are at speaking Gaelic, how keen they are on learning Gaelic, I feel that we are learning that we ourselves should put much more value on our own speech, than perhaps we do anyway.
